Prosiect Camau i'r Dyfodol

Cydlyniant y cwricwlwm

Rydym wedi cyfeirio at bwysigrwydd alinio’r cwricwlwm yn y trosolwg cyntaf (‘Dulliau o greu
cwricwlwm’). Cysyniad pwysig arall sy’n sail i wireddu cwricwlwm yw cydlyniant. Mae’r
trosolwg hwn yn trafod beth yn union yw cydlyniant, a pham mae’n bwysig wrth greu
cwricwlwm ar lefel cenedlaethol a lleol.

1 Beth yw cydlyniant y cwricwlwm?

Ar lefel eang, cwricwlwm cydlynus yw ‘un sy’n dal ynghyd, sy’n gwneud synnwyr fel
rhywbeth cyfan’: mae’r darnau, beth bynnag ydynt, wedi’u huno a’u cysylltu gan y teimlad
hwnnw o’r cyfan’ (Bean, 1995, yn Roehrig et al., 2021, t.4). Felly, cwricwlwm cydlynus yw un
sy’n ‘golygu undod a chysylltiad o ran yr amcanion, cynnwys, arferion cyfarwyddiadol,
profiadau dysgu ac asesiadau’ (Sullanma et al. 2019b, t.210).

Yn 6l Porter (yn Hewitt, 2006), mae cydlyniant yn fwy tebygol os oes gan bolisi’r cwricwlwm

y nodweddion canlynol:

1. Mae’n nodi’n glir beth fydd y cwricwlwm a sut bydd yn cael ei drefnu.
2. Mae’n hunanesboniadol: mae’n cyfeirio at ei hun mewn ffordd sy’n golygu bod
cyfranogwyr a rhanddeiliaid yn ei ddeall ac yn gwybod sut bydd yn effeithio arnynt

yn weithredol.

3. Mae’n bosibl ei atgynhyrchu ac mae’n ddichonadwy: gellir ei gymhwyso at wahanol
leoliadau yn yr ysgol gyda’r tebygolrwydd y bydd yn llwyddo.

2 Dulliau o greu cydlyniant

Mae dau brif ddull o greu cydlyniant yn y cwricwlwm:

Y dull cydlynol

Y dull integreiddiol

e Mae'r cwricwlwm yn cael ei ysgogi
gan safoni a safbwyntiau systemau

e Mae cydlyniant yn ymwneud a sut mae nodau,
cynnwys, ymagweddau at wybodaeth, sgiliau, ac ati,
ac ymagweddau at addysgeg ac asesu yn gyson ar
draws y cwricwlwm bwriedig a’r cwricwlwm a
addysgir.

e Ystyrir cydlyniant yn nhermau
cysylltu deunyddiau, gwaith paratoi
athrawon, ac ati, 8’r cwricwlwm
cenedlaethol. Mae cydlyniant yn
cael ei weld fel deilliant amcan.

e Ystyrir cydlyniant yn nhermau harmoneiddio/alinio
cwricwlwm, addysgeg ac asesu. Mae cydlyniant yn
dibynnu ar wybodaeth broffesiynol athrawon amy
cwricwlwm, addysgeg ac asesu.

e Mae cyflwyno’r cwricwlwm yn rol
broffesiynol: caiff cydlyniant ei yrru
gan y cwricwlwm cenedlaethol.

e Mae cyfathrebu clir, effeithlon o’r
brig i lawr yn gyrru’r broses
weithredu a dealltwriaeth
athrawon o’r cwricwlwm a’r hyn
mae’n ei olygu ar gyfer addysgu a
dysgu.

e Mae’'n gogwyddo tuag at
ymagwedd orfodol o ran ei
weithrediad: mae’n orfodol i
athrawon addysgu’r cwricwlwm
cenedlaethol.

e Mae athrawon yn asiantau gweithredol yn y broses
o lunio cwricwlwm: caiff cydlyniant ei greu gan
ddehongliadau athrawon o ganllawiau’r
cwricwlwm.

e Mae trosi cwricwlwm yn arferion yn dibynnu ar
brosesau ‘gwneud synnwyr’ o’r gwaelod i fyny. Gall
diwygiadau gynnwys athrawon yn ailfeddwl neu’n
ailwerthuso eu ffyrdd o feddwl! a gweithio, eu
hegwyddorion personol a phroffesiynol, a’u
hunaniaeth bersonol’ (Sundberg, 2022).

e Mae'n tueddu i fod yn ddull gweithredu ‘bwriadus’:
mae’n gofyn i athrawon drawsnewid y cwricwlwm
‘vn wersi ystyrlon drwy ddibynnu ar eu

proffesiynoldeb eu hunain’ (Haapaniemi et al. 2020,
t.547).

Gweler Haapaniemi et al. (2020); Soini et al. (2022), Sundberg (2022) a Sullanmaa et al.
(2019a)

3 Fframweithiau cwricwlwm fel canllaw ar gyfer cydlyniant
Mae Hewitt (2006) yn nodi bod gan fframwaith cwricwlwm ddau ddiben ‘hanfodol’:

1. gweithredu fel canllaw i drafod y cwricwlwm yn seiliedig ar safbwynt a fynegwyd yn
glir;

2. helpuinodi a sefydlu gweithgareddau sy’n ymwneud a gwaith y cwricwlwm (e.e.
datblygu cwricwlwm ac asesu, cynnal y cwricwlwm, gwerthuso, ac ati).

Yn 6l Hewitt, mae fframwaith cwricwlwm yn helpu i ddylunio cwricwlwm drwy greu’r map
meddyliol y bydd athrawon yn ei ddefnyddio i ddehongli’r cwricwlwm ac ymateb iddo wrth
iddynt ei wireddu yn ymarferol.

3.1 Syniadau i’w hystyried

e Pa fap meddyliol sydd gennych chi o’r Cwricwlwm i Gymru?

e | baraddau mae hwn yr un peth a’'r map meddyliol roedd gennych cyn i chi
ddechrau edrych ar y deunyddiau cymorth ymarferol? Os yw’n wahanol, sut mae
eich map meddyliol wedi newid?

4 Gwireddu polisi cwricwlwm yn arferion yr ystafell ddosbarth

Yn Ol Priestley, bydd fframweithiau cwricwlwm yn ‘ddiffygiol o ran cydlyniant os na fydd
athrawon yn eu deall’ (t.9), felly mae prosesau ‘gwneud synnwyr’ yn bwysig er mwyn
cefnogi dealltwriaeth gyffredin. Mae gwneud synnwyr yn y cyd-destun hwn yn cyfeirio at
‘broses ddynamig a rhyngweithiol sy’'n galluogi unigolion a grwpiau o bobl i greu ystyr’
(Pietarinen et al. 2017, t.26). Mae gwneud synnwyr ar y cyd o gymorth i ddiwygio’r

cwricwlwm drwy helpu i gael dehongliad cyffredin o’r diwygiad a’r hyn mae’n ei olygu yn
ymarferol, ac felly mae’n cefnogi cydlyniant y cwricwlwm (Pietarinen et al. 2017, t.26).

Mae gwneud synnwyr yn hynod o bwysig pan fydd system yn defnyddio dull integreiddiol i
greu cydlyniant cwricwlwm. Fodd bynnag, mae prosesau gwneud synnwyr yn gymhleth ac
yn cymryd amser: nid yw gweithredu polisi ‘byth yn fater syml o roi cyfarwyddiadau a
gweithdrefnau ar waith’ (Marz et al. 2013, t.13). At hyn, mae gweithredu polisi yn ddibynnol
ar randdeiliaid niferus mewn system addysg yn gwneud synnwyr mewn ffordd ‘ddynamig’
(Tan 2019, t.537).

4.1 Syniadau i’'w hystyried

e Pa ‘synnwyr’ rydych chi'n ei wneud o’r Cwriciwlwm i Gymru fel ymarferydd?

e Sut mae’r synnwyr hwn yn dylanwadu ar y camau ymarferol rydych chi'n eu
cymryd i wireddu’r Cwricwlwm i Gymru?

e Sut mae eich synnwyr o’r cwricwlwm yn eich helpu chi i greu cwricwlwm yn lleol
sy’n gydlynus o ran ei aliniad a fframwaith y cwricwlwm?

e Sut gallech chi greu gwell aliniad a chydlyniant o ran y cwricwlwm, addysgeg ac
asesu?

